
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA NANE 
 

Kikao cha Tatu     –   Tarehe  11 Disemba, 2017. 
Kikao Kitaanza Saa 3.00 (Tatu) Asubuhi 

na Dua itasomwa. 
 

 
      

 
 

I. HATI ZA KUWASILISHA MEZANI: 
 
 
 
Waziri wa Nchi, Ofisi ya Rais, Tawala za Mikoa, Serikali za Mitaa na 
Idara Maalum za SMZ: 
 
Mswada wa Sheria ya Kuanzisha Wakala wa Usajili wa Matukio ya Kijamii 
Zanzibar na Kuweka Vifungu vya Usajili na Mambo Mengine 
Yanayohusiana na Hayo. 
 
 
Mwenyekiti wa Kamati ya Sheria, Utawala na Idara Maalum: 
 
Hotuba ya Maoni ya Kamati ya Sheria, Utawala na Idara Maalum kuhusu 
Mswada wa Sheria ya Kuanzisha Wakala wa Usajili wa Matukio ya Kijamii 
Zanzibar na Kuweka Vifungu vya Usajili na Mambo Mengine 
Yanayohusiana na Hayo. 

II. MASWALI: 

 
 

Ofisi ya  Makamu wa Pili wa Rais: 
 

7. MHESHIMIWA USSI YAHYA HAJI (Jimbo la Mkwajuni) - 
Atamuuliza Mheshimiwa Waziri  wa Nchi, Ofisi ya Makamu 
wa Pili wa Rais: 

 
Mara baada ya Mapinduzi Matukufu yaliyofanywa na 
wakulima na wakwezi wa Visiwa hivi palikuwa na wajumbe 
kumi na nne (14) ambao ndio vinara wa Mapinduzi hayo. 
Kwa vile kati yao kumi na tatu (13) wameshafariki dunia, 
ukiondoa Jemedari Mkuu Mhe. Hayati Abeid Amani Karume 
ambae ni Rais wa kwanza ambaye amezikwa Afisi kuu ya 
CCM Kisiwandui, waliosalia wote wamezikwa maeneo  ya 
asili yao. 

 
a) Je, Marehemu Mhe. Pili Khamis Mpera aliyezikwa 

sehemu ambayo inapoteza heshima kwa kiongozi 
kama yeye, Serikali ina mpango gani wa kurejesha 
heshima ya kiongozi wetu huyo. 

 
b) Je, Serikali  haioni kwamba ipo haja ya kuliondoa 

kaburi lile kwa heshima zote na kwa taratibu za dini 
yetu ya Kiislam na kulipeleka kwao Kinyasini kwa 
kushirikiana na Familia ya Mheshimiwa huyo. 

 

 

10. MHESHIMIWA HIDAYA ALI MAKAME (Nafasi za 
Wanawake) - Atamuuliza Mheshimiwa Waziri wa Nchi, Ofisi 
ya Makamu wa Pili wa Rais: 

 
Kwa kuwa wananchi ndio viongozi watarajiwa katika nchi 
yetu, pia ndio watu ambao wanakumbana na changamoto 
kubwa za kimaisha. Na kwa kuwa wana mambo mengi 
wanayoyafahamu ambayo wanaweza kusaidia katika 
kuendeleza nchi yetu kiuchumi. 

 
(a) Je, Serikali ina mpango gani wa kuandaa utaratibu wa 

kukutana na wananchi wazalendo, wapenda amani 
na maendeleo ili kuweza kutoa maoni yao na 
changamoto mbali mbali ambazo zinaweza kusaidia 
kuleta maendeleo katika nchi yetu. 

 
(b) Je, Serikali haioni kwamba ipo haja ya kuweza 

kuandaa mbinu mbadala za kuweza kukutana na 

wananchi kila baada ya miezi ili kuweza kuibua mbinu  
mbali mbali za maendeleo katika nchi yetu. 

 
(c) Ukiachia Kamati za Baraza la Wawakilishi, Serikali 

ina mpango gani wa kuweza kuhakikisha inawafikia 
wananchi wa kawaida kwa kuandaa kama kipindi au 
jambo muhimu ambalo kikawaida mwananchi 
anaweza kufikiwa na kuweza kutoa maoni au 
michango au ushauri kwa maendeleo yetu. 

 
 
 

Ofisi ya Rais, Tawala za Mikoa, Serikali za Mitaa na Idara Maalum za 
SMZ: 

 
74. MHESHIMIWA OMAR SEIF ABEID (Jimbo la Konde) - 

Atamuuliza Mheshimiwa Waziri wa Nchi, (OR) Tawala za 
Mikoa, Serikali za Mitaa na Idara Maalum za SMZ: 

 
Kwa kuwa Rais wa Zanzibar na Mwenyekiti wa Baraza la 
Mapinduzi Dkt. Ali Mohamed Shein kwenye majumuisho 
yake baada ya kukamilisha ziara ya Mkoa wa Kaskazini 
Pemba aliagiza kufanyike ufumbuzi unaohusiana na Soko la 
Samaki Tumbe ili lianze kutumika mara moja. 

 
Je, Wizara ya Kilimo, Maliasili, Mifugo na Uvuvi kwa 
kushirikiana na Afisi ya Mkuu wa Mkoa Kaskazini Pemba na 
Halmashauri ya Wilaya ya Micheweni imefikia hatua gani juu 
ya swala la utatuzi wa mgogoro unaolihusu Soko la Samaki 
la Tumbe ili litumike kwa ajili ya maslahi ya wananchi wetu 
na kukidhi haja iliyokusudiwa na Serikali. 

 
 
 

 Ofisi ya Rais, Katiba, Sheria, Utumishi wa Umma na Utawala Bora: 
 
15. MHESHIMIWA TATU MOHAMED USSI (Nafasi za 

Wanawake) - Atamuuliza Mheshimiwa Waziri wa Nchi, Ofisi 
ya Rais, Katiba, Sheria, Utumishi wa Umma na Utawala 
Bora: 

 
Mara nyingi tumekuwa tukisikia matangazo katika vyombo 
vya habari kuwa wanaume waliowakimbia wake zao 
wanaitwa Mahkamani kwa ajili ya kwenda kujibu mashtaka 
ya wake zao. Na wasipokwenda Mahkamani, Mahkama 
inatoa uamuzi upande mmoja wa mwanamke. Na uamuzi 
mkubwa mara nyingi unakuwa ni kupewa talaka na 
Mahkama. 

(a) Je, Mahkama inapopokea kesi ya mwanamke 

aliyeshtaki, kabla ya kutoa hukumu inawashirikisha 
wazazi wa yule mwanamme ambaye hakufika 
Mahkamani. 

(b) Baada ya Mahkama kutoa talaka, kuna masharti gani 
anayopewa mwanamme yule au wazee wake kuhusu 
kuwahudumia watoto kwa mwanamke aliyemuacha. 

 

 
  Wizara ya Fedha na Mipango: 
 

5. MHESHIMIWA USSI YAHYA HAJI (Jimbo la Mkwajuni) - 
Atamuuliza Mheshimiwa Waziri wa Fedha na Mipango. 

 
Kutokana na maelezo ya vyombo  vya habari vya SMZ 
inaelezwa kwamba Mkoa wa Mjini Magharibi unakisiwa 
kuwa na watu zaidi ya asilimia arobaini na sita (46%) ya 
idadi ya watu  wa Unguja na Pemba. 

 
(a) Je,  kutokana na sensa ya mwaka 2012 mpaka mwezi 

wa Juni 2017 kumekuwa na ongezeko la wananchi 
wangapi. 

 
(b) Je, Serikali imejipanga vipi kwa kutoa huduma za 

kijamii katika Mkoa huo. 
 

(c) Je, ifikapo mwaka 2020 Mkoa huo unatarajiwa kuwa 
na idadi ya watu wangapi. 

 

 
 
16. MHESHIMIWA MUSSA FOUM MUSSA (Jimbo la Kiwani) - 

Atamuuliza Mheshimiwa Waziri wa Fedha na Mipango: 
  

Katika Bajeti ya mwaka 2017/2018 Bodi ya Mapato Zanzibar 
imekadiriwa kukusanya Tsh. 347.29 bilioni sawa na asilimia 
33 ya makadirio ya mwaka 2017/2018 ya Tsh. 1.09 trilioni, 
na Mamlaka ya Mapato Tanzania imepangiwa kukusanya 
Tsh. 258.72 bilioni sawa na asilimia 24 ya Makadirio ya 
2017/2018 ya Tsh.  1.09 trillion. 

 
Je, Mhe. Waziri mpaka sasa vyombo hivyo vimeshakusanya 
kiasi gani kwa kila kimoja. 

36. MHESHIMIWA MIRAJI KHAMIS MUSSA (Jimbo la 
Chumbuni) - Atamuuliza Mheshimiwa Waziri wa Fedha na 
Mipango: 

 
Serikali ya Mapinduzi ya Zanzibar inamiliki mali nyingi sana 
kwa mfano majengo, gari, mashamba n.k na ndio msimamizi 
mkuu wa mali za Serikali kupitia Idara ya Uhakiki Mali. Kwa 
muda mrefu sasa Wizara ilitoa muongozo wa kuhifadhi mali 
zake kwa Wizara na Taasisi za Serikali na mali hizi 
huhifadhiwa kwenye daftari la kumbukumbu za mali (Fixed 
Asset Register). 

 
(a) Ni kiwango (rate) gani kilichotolewa kwa Mawizara na 

Mashirika ya Serikali katika utekelezaji wa kufuata 
muongozo wa Wizara kwenye eneo la “Depreciation” 
hasa kwenye magari na vespa.  

 
(b) Zipo Wizara na Taasisi za Serikali zilizoleta maombi 

Wizara ya Fedha ya kuomba kuuza magari au vifaa 
chakavu na ni utaratibu gani unaotumika kuhakiki mali 
hizo mpaka kuziruhusu kuuzwa. 

 
(c) Kuna utaratibu gani wa Wizara yako kupita na 

kuhakiki mali za Serikali, na kama uhakiki 
umefanyika, mara ya mwisho ulifanyika mwaka gani. 

 
 
 

Wizara ya Elimu Na Mafunzo ya Amali: 
 

106. MHESHIMIWA SULEIMAN SARAHAN SAID (Jimbo la 
Chake Chake) - Atamuuliza Mheshimiwa Waziri wa Elimu na 
Mafunzo ya Amali: 

 
Serikali ya Mapinduzi ya Zanzibar inastahili pongezi katika 
kuleta Mapinduzi ya Elimu na kwa kuboresha mfumo mzima 
wa elimu kuanzia msingi hadi elimu ya juu. Hata hivyo, tatizo 
linakuja zaidi kwa elimu ya msingi kuanzia kutoa elimu kwa 
walimu na ukosefu wa walimu, jambo ambalo bado mfumo 
wa elimu ya msingi ni tatizo na linakabiliwa na changamoto 
nyingi. 

 
(a) Kutokana na ongezeko kubwa la wanafunzi mwaka 

hadi mwaka, Serikali imejipanga vipi kuanza utaratibu 
wa kujenga skuli za ghorofa ili kupunguza wingi wa 
wanafunzi madarasani. 

 



6 

 

(b) Je, suala la walimu kustaafu kwa wingi na kwa wakati 
mmoja na uajiri ukachukua muda kuziba nafasi 
zilizoachwa wazi ni lini tatizo hilo litaondoka. 

 
(c) ni kwa nini Serikali huwa inajipanga kuandikisha 

wanafunzi wengi kila mwaka lakini hakuna kuajiriwa 
walimu wengi ili kuendana na mahitaji 

 

 
Wizara ya Kilimo, Maliasili, Mifugo na Uvuvi: 

 
51. MHESHIMIWA OMAR SEIF ABEID (Jimbo la Konde) - 

Atamuuliza Mheshimiwa Waziri wa Kilimo, Maliasili, Mifugo 
na Uvuvi: 

 
Kwa kuwa kwenye Hotuba ya Bajeti 2016/2017, Serikali 
ilitamka kwamba itanunua gari ndogo za mizigo (carry) 500 
na kuwapatia wakulima wa mwani Unguja na Pemba. Jambo 
ambalo lilileta faraja kubwa kwa wakulima hao wa mwani 
kwa matumaini kwamba upatikanaji wa gari hizo utasaidia 
kazi za ubebaji wa mwani kwa masafa marefu kutoka 
kwenye maeneo husika yanayolimwa hadi sehemu za 
kukaushia mwani huo. 

 
(a) Je, gari hizo zilizoahidiwa tayari zimeshanunuliwa. 

(b) Kama zimeshanunuliwa, ni kiasi gani cha fedha 

zilitumika kununulia gari hizo. 

(c) Kama hazijanunuliwa,  ni lini zitanunuliwa na kugaiwa 

kwa wakulima wa mwani ili kukidhi lengo la Serikali 

lililokusudiwa. 

Wizara ya Afya: 
 
20. MHESHIMIWA MUSSA FOUM MUSSA (Jimbo la Kiwani) - 

Atamuuliza Mheshimiwa Waziri wa  Afya: 
 

Katika sehemu ya malengo yake Wizara ya Afya ilijipangia 
kuimarisha upatikanaji wa huduma za uchunguzi na 
matibabu ikiwemo kununua vifaa vya uchunguzi na mashine 
ya DNA. 

 
Je, mashine ya DNA imeshanunuliwa. 

Wizara ya Ardhi, Maji, Nishati na Mazingira: 
 
67. MHESHIMIWA OMAR SEIF ABEID (Jimbo la Konde) - 

Atamuuliza Mheshimiwa Waziri wa Ardhi, Maji, Nishati na 
Mazingira: 

 
Kwa kuwa Wizara ya Ardhi, Maji, Nishati na Mazingira 
kupitia Mamlaka ya Udhibiti na Utafutaji wa Uchimbaji wa 
Mafuta na Gesi Asilia ndiyo wenye wajibu wa kutoa taarifa 
juu ya utafiti wa awali wa Mafuta na Gesi Asilia, ambao sasa 
hivi unaendelea kwa hatua ya pili ambapo hatua ya awali 
ilihusisha utafiti huo ukifanywa kwa kutumia ndege kwa eneo 
la ardhini na sasa hivi zipo meli (3) ambazo zitafanya utafiti 
huo baharini. 

 
(a)  Je, kuna utaratibu gani wa kutoa taarifa kwa jamii juu 

ya muendelezo wa kazi ya utafiti inayoendelea hivi 

sasa ya utafutaji wa mafuta na gesi asilia. 

(b) Je,  ni muda gani utakaotumika kufanya utafiti huo 

hadi kukamilika ili kuanza rasmi. 

(c)   Je,  gharama za utafiti huu zinagharamiwa na nani. 

 
  

Wizara ya Habari, Utalii, Utamaduni na Michezo: 
 

4. MHESHIMIWA USSI YAHYA HAJI (Jimbo la Mkwajuni) - 
Atamuuliza Mheshimiwa Waziri wa Habari, Utalii, Utamaduni 
na Michezo: 

 
Ni muhimu kwa nchi yoyote duniani kuweka historia ya 
mambo mbali mbali yaliyotokea katika nchi husika. Hapa 
Zanzibar, ipo Historia muhimu ya “Living Stone” Mmishionari 
aliyefika Zanzibar mnamo miaka ya 1851 – 1874 aliyepewa 
nyumba ya kuishi hapo Kinazini karibu na msikiti Mabluu 
kwa miaka kadhaa, nyumba hiyo inajulikana nyumba ya Dr. 
Living Stone.  

 
(a) Je, Serikali imebadilisha matumizi ya nyumba hiyo. 

 
(b) Kwa vile maelezo ya mvumbuzi huyo ni muhimu 

hususan kwa kukuza utalii wa Zanzibar. Je, maelezo 
yake pamoja na vifaa alivyokuwa akitumia 
vinatapatikana wapi. 

(c) Je, lile Bango mbele ya nyumba ile lililokuwa 
limeandikwa “LIVING STONE HOUSE”  na lenye 
kuashiria uwepo wa nyumba ile liko wapi.  

 

 
Wizara ya Ujenzi, Mawasiliano na Usafirishaji: 

 
42. MHESHIMIWA. OMAR SEIF Abeid (Jimbo la Konde) - 

Atamuuliza Mheshimiwa Waziri wa Ujenzi, Mawasiliano na 
Usafirishaji: 

  
Kwa kuwa Serikali kupitia mradi wa MIVAR ilizijenga 
barabara nyingi za vijijini kwa kiwango cha kifusi kwa ajili ya 
kuwarahisishia wakulima na wavuvi kuweza kufikisha bidhaa 
zao masokoni. Na kwa kuwa miongoni mwa barabara 
zimeshaanza kuharibika kutokana na mvua za Masika 
zilizopita ambazo miongoni mwa barabara hizo ni barabara 
ya Mkanjuni/Kivumoni na Makongeni/Kinazini, Shehia ya 
Mtambwe Kusini, pamoja na barabara nyingine ambazo 
zilizokuwemo kwenye mradi huo. 

 
(a) Je, Serikali haioni kwamba kutokuzifanyia 

matengenezo sehemu zilizoharibika na kuziwekea 

misingi ya kupitishia maji barabara hizo 

kutasababisha kuharibika  zaidi kwa barabara hizo. 

(b) Je, Serikali ina mpango gani wa kuongezea kiasi 

kinachohitajika ili kuzifanyia matengenezo barabara 

hizo na kuepuka gharama kubwa zaidi ya kuja kuanza 

kuzijenga tena pindipo zikiharibika zaidi. 

 

 

56. MHESHIMIWA OMAR SEIF ABEID (Jimbo la Konde) - 
Atamuuliza Mheshimiwa Waziri wa Ujenzi, Mawasiliano na 
Usafirishaji: 

 
Kwa kuwa Shirika la Bandari limelipa Shilingi 
5,634,508,998/= kati ya shilingi Shilingi. 11,035,176,377.33 
ambazo zimehitajika kwa ununuzi kwa vifaa vya kazi 
Bandarini na kwa sababu bado Shirika la Bandari linadaiwa 
jumla ya Shilingi 5,400,667,379.33 ambazo Shirika la 
Bandari linahitajika  kulipa  kwa Kampuni iliyouza vifaa 
hivyo. 

(a)  Je, Shirika la Bandari lilinunua vifaa hivyo kutoka 

Kampuni gani. 

(b) Je, ni muda gani wa Mkataba ambapo Shirika la 

Bandari linatakiwa kukamilisha malipo yaliyobaki ili 

iweze kupatiwa vifaa vyake vilivyobakia. 

(c) Je, Shirika la Bandari lina uwezo wa kulipa deni 

linalodaiwa kwa wakati ambao unatajwa kwenye 

Mkataba wa mauziano hayo. 

 
 
105. MHESHIMIWA SULEIMAN SARAHAN SAID (Jimbo la 

Chake Chake) - Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Serikali ya Mapinduzi ya Zanzibar inastahili pongezi katika 
kuendeleza miundombinu ya   barabara na makaazi ya raia. 
Lakini barabara huwa ina vipimo vya upana wa eneo lake la 
hifadhi na katika eneo la makaazi ya watu, Wizara ndio 
wahusika wa kuwapimia viwanja wananchi na mpimaji huyo 
anafahamu umuhimu wa barabara. Hata hivyo,  wakati wa 
upanuzi wa barabara wananchi hudai haki zao kwa 
kuvunjiwa nyumba zao kwa vile ana hati na “site plan”, 
jambo ambalo hupelekea Serikali kutumia fedha nyingi za 
kujenga barabara kwa kulipa nyumba za watu na pia kuingia 
migogoro na wananchi. 

 
(a) Je, Serikali inachukua hatua gani kwa Wizara ya 

Ardhi, Maji, Nishati na Mazingira ambayo wakati 
mwengine ndio chanzo cha migogoro hiyo. 

 
(b) Je, Serikali inachukua hatua gani za dharura 

kusimamisha ujenzi wowote wa nyumba zilizo 
barabarani kwa kipimo cha barabara. 

 
(c) Je, ni lini Serikali itatoa tamko rasmi kwa yeyote 

anaejenga katika eneo la hifadhi ya barabara kuwa 
hatolipwa kwani anaingizia hasara Serikali kwa jambo 
la makusudi.  

III. HOJA ZA SERIKALI: 

 
   

Waziri wa Nchi, Ofisi ya Rais, Tawala za Mikoa, Serikali za Mitaa na 
Idara Maalum za SMZ: 

  
Mswada wa Sheria ya Kuanzisha Wakala wa Usajili wa Matukio ya Kijamii 
Zanzibar na Kuweka Vifungu vya Usajili na Mambo Mengine 
Yanayohusiana na Hayo - Kusomwa kwa Mara ya Pili. 

 
 
 

Zanzibar,                   (Raya Issa Msellem) 
11 Disemba, 2017.                           KATIBU WA BARAZA. 


